
Suppliment tal-Gazzetta tal-Gvern ta’ Malta Nru. 20,144,  5 ta’ Marzu, 2019
Taqsima  B

____________________________________________________________________

A.L. 42 tal-2019

ATT DWAR L-EDUKAZZJONI
(KAP. 327)

Ir-Regolamenti tal-2019 biex jemendaw 
ir-Regolamenti tal-Valutazzjoni tal-Università

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu 

1. Dawn ir-regolamenti jistgħu jissejħu bħala r-Regolamenti tal-2019 biex
jemendaw ir-Regolamenti tal-Valutazzjoni tal-Università u għandhom jinqraw u 
jinftiehmu bħala ħaġa waħda mar-Regolamenti tal-Valutazzjoni tal-Università, 2009, 
ippubblikati bħala Avviż Legali 274 tal-2009, li minn hawn ‘il quddiem jissejħu “ir-
regolamenti prinċipali”.

L-Applikabilità 

2. Dawn ir-regolamenti għandhom japplikaw mill-1 ta’ Marzu, 2019 ’il
quddiem.

It-Tħassir tar-regolament 47 tar-regolamenti prinċipali

3. Ir-regolament 47 tar-regolamenti prinċipali għandu jitħassar.

Iż-Żieda tar-regolamenti 47 sa 58 mar-regolamenti prinċipali

4. Ir-regolamenti 47 sa 58 li ġejjin għandhom jidħlu wara r-regolament 46
tar-regolamenti prinċipali:

“47.  L-istudenti jistgħu jappellaw deċiżjoni tal-Bord tad-Dixxiplina tal-
Valutazzjoni tal-Università lill-Bord tal-Appell tal-Valutazzjoni tal-Università.

Il-Bord tal-Appell tal-Valutazzjoni tal-Università

48. Il-Bord tal-Appell tal-Valutazzjoni tal-Università għandu jkun magħmul
minn:

(a) żewġ Pro-Retturi, li wieħed minnhom għandu jinħatar bħala Chairperson 
għal kull appell;

(b) żewġ akkademiċi li ma jkunux anqas minn grad ta’ professur assoċjat; u
(ċ) student maħtur mis-Senat minn fost ir-rappreżentanti tal-istudenti fuq is-

Senat.

49. (1) Il-membri tal-Bord tal-Appell tal-Valutazzjoni tal-Università għandhom 
ikunu maħtura mis-Senat.   Dawn il-membri m’għandhomx ikunu membri tal-istaff 
akkademiku fil-Fakultà tal-istudent ikkonċernat.  Huma għandhom jiddikjaraw 
kwalunkwe interess fi, jew involviment ma’ (i) l-istudent, jew (ii) l-akkuża qabel il-
bidu tal-proċedimenti, jew (iii) l-istudent kif ukoll l-akkuża.

(2) Qabel il-bidu tal-proċedimenti, l-istudent għandu jkollu wkoll 
l-opportunità li jikkontesta l-ħatra ta’ kwalunkwe membru fuq il-Bord tal-Appell tal-
Valutazzjoni tal-Università.  Kwalunkwe kontestazzjoni bħal din għandha ssir sa mhux 
aktar tard minn meta l-istudent jidher quddiem il-Bord tal-Appell tal-Valutazzjoni tal-
Università u l-istudent ikun meħtieġ jipprovdi raġuni għal din l-kontestazzjoni.

(3) Meta ssir xi kontestazzjoni bħal din, il-bqija tal-membri tal-Bord tal-
Appell tal-Valutazzjoni tal-Università għandhom jiddeciedu jekk il-membru li huwa 
hekk ikkontestat għandux jibqa’ fuq il-Bord tal-Appell tal-Valutazzjoni tal-Università.  
Jekk l-kontestazzjoni tkun aċċettata, wara li l-Uffiċċju Legali tal-Università jiġi 
kkonsultat, il-membru li jiġi skwalifikat mill-Bord tal-Appell tal-Valutazzjoni tal-
Università għandu jiġi sostitwit minn persuna oħra mill-lista ta’ Membri Sostituti 
msemmija fil-paragrafu (6) ta’ dan ir-regolament.

(4) Għall-iskop ta’ dawn ir-regolamenti, it-terminu ‘Membru’ jinkludi 
ċ-chairperson.

(5)  Għandu jkun hemm Segretarju tal-Bord tal-Appell tal-Valutazzjoni tal-
Università, maħtur mir-Rettur, biex jipprovdi s-sapport kollu neċessarju lil dan il-
Bord.

(6)  Is-Senat għandu jinnomina lista ta’ membri sostituti għall-iskop tal-
paragrafi (2) u (3) ta’ dan ir-regolament, imsemmija minn hawn ‘il quddiem bħala 
‘Membri Sostituti’.

Il-Funzjonijiet u s-Setgħat tal-Bord tal-Appell tal-Valutazzjoni tal-Università

	 50. (1) Il-Bord tal-Appell tal-Valutazzjoni tal-Università għandu jisma’ u 
jiddeċiedi dwar appelli mid-deċiżjonijiet tal-Bord tad-Dixxiplina tal-Valutazzjoni 
tal-Università, li jitressqu għall-attenzjoni formali tiegħu skont dawn ir-Regolamenti.  
L-appelli għandhom jigu accettati biss għar-raġunijiet li ġejjin:

(a) fejn id-deċiżjoni tal-Bord tad-Dixxiplina tal-Valutazzjoni tal-Università 
kisret regolament jew ordinament rilevanti;

VERŻJONI ELETTRONIKA



B  163

(b) fejn il-Bord tad-Dixxiplina tal-Valutazzjoni tal-Università aġixxa lil hinn 
mill-poteri mogħtija lilu;

(ċ) fejn id-dritt għal smigħ xieraq ma ġiex segwit fil-proċedimenti quddiem il-
Bord tad-Dixxiplina tal-Valutazzjoni tal-Università;

(d) fejn id-deċiżjoni tal-Bord tad-Dixxiplina tal-Valutazzjoni tal-Università 
għandha dispożizzjonijiet kontradittorji;

(e) fejn kien hemm żball fit-tmexxija tal-proċedimenti quddiem il-Bord tad-
Dixxiplina tal-Valutazzjoni tal-Università; u

(f) fejn kwalunkwe żmien stabbilit fir-regolamenti jew ordinamenti applikabbli 
ma ġiex osservat.

(2) Meta evidenza ġdida tiġi ppreżentata lill-Bord tal-Appell tal-
Valutazzjoni tal-Università, l-appell għandu jkun permess b’mod eċċezzjonali fuq 
punti ta’ fatt.  Evidenza ġdida għandha tinkludi l-każ fejn, wara d-deċiżjoni tal-
Bord tad-Dixxiplina tal-Valutazzjoni tal-Università, jinkiseb xi dokument konklużiv 
li l-istudent ma kienx jaf bih qabel, jew li, bil-mezzi pprovduti fil-liġi, ma setgħax 
jipproduċih qabel id-deċiżjoni ttieħdet mill-Bord tad-Dixxiplina tal-Valutazzjoni 
tal-Università.  Id-dokument konklużiv għandu jkun rilevanti għall-proċedimenti 
dixxiplinari.

(3) Il-Bord tal-Appell tal-Valutazzjoni tal-Università għandu dejjem 
jirrispetta u japplika l-prinċipji ta’ ġustizzja naturali, li huma dawn:

(a) ħadd m’għandu jiġġudika l-kawża tiegħu jew tagħha stess;
(b) l-istudent li qiegħed jagħmel l-appell jitħalla jindirizza lill-Bord tal-Appell 

tal-Valutazzjoni tal-Università; u 
(ċ) il-Bord tal-Appell tal-Valutazzjoni tal-Università għandu jagħti r-raġuni 

għad-deċiżjonijiet tiegħu.

(4) Il-Bord tal-Appell tal-Valutazzjoni tal-Università għandu jikkonforma 
mal-prinċipji ta’ proċeduri xierqa kif stipulat fir-regolamenti 52 sa 56.

(5) Il-Bord tal-Appell tal-Valutazzjoni tal-Università għandu, suġġett 
għall-paragrafu (3) ta’ dan ir-regolament u sakemm ma jkunx indikat mod ieħor 
f’dawn ir-Regolamenti, jirregola l-proċeduri tiegħu stess.

(6) Il-Bord tal-Appell tal-Valutazzjoni tal-Università għandu d-dritt li 
jsejjaħ xhieda.

(7) Id-deċiżjonijiet tal-Bord tal-Appell tal-Valutazzjoni tal-Università 
għandhom jiġu kkomunikati lill-istudent u lis-Senat, li għandu jirreġistra d-deċizjoni 
fil-laqgħa skedata li jmiss.

	 51.  Id-deċizjonijiet tal-Bord tal-Appell tal-Valutazzjoni tal-Università jkunu 
validi biss jekk jittieħdu skont ir-regolament 50.

VERŻJONI ELETTRONIKA



B  164

Il-Proċedura biex isir Appell

52. (1) Student jista’ jissottometti ittra bil-miktub li tindika r-raġunijiet li
l-appell huwa bbażat fuqhom lis-Segretarju tal-Bord tal-Appell tal-Valutazzjoni tal-
Università sa mhux aktar tard minn ħmistax-il ġurnata minn mindu jkun avżat bid-
deċiżjoni tal-Bord tad-Dixxiplina tal-Valutazzjoni tal-Università.

(2) Il-miżata għall-appell ta’ €50 għandha titħallas meta l-ittra tal-appell 
tiġi mibgħuta skont il-paragrafu (1) ta’ dan ir-regolament.  Hija fid-diskrezzjoni tal-
Bord tal-Appell tal-Valutazzjoni tal-Università jekk il-miżata  titħallasx lura jekk 
l-appell jintlaqa’.

(3) Malli tasal l-ittra bil-miktub imsemmija fil-paragrafu (1) ta’ dan ir-
regolament, is-Segretarju tal-Bord tal-Appell tal-Valutazzjoni tal-Università għandu:

(a) jinforma lill-istudent bil-miktub min huma l-membri tal-Bord tal-Appell 
tal-Valutazzjoni tal-Università, u jinformah dwar id-dritt tal-istudent li jikkontesta 
l-ħatra ta’ kwalunkwe membru tal-Bord tal-Appell tal-Valutazzjoni tal-Università 
skont ir-regolament 49; u

(b) jagħmel l-arranġamenti neċessarji biex ilaqqa’ il-Bord tal-Appell tal-
Valutazzjoni tal-Università sa fejn hu prattiku fi żmien ħamsa u għoxrin ġurnata tax-
xogħol.

Il-Proċedimenti tal-Appell

53. Il-Bord tal-Appell tal-Valutazzjoni tal-Università għandu, sa fejn hu
prattiku, jiddeċiedi fuq il-każ mill-aktar fis.  Biex jagħmel hekk, il-Bord tal-Appell 
tal-Valutazzjoni tal-Università jista’ jikkonferma, b’tibdil jew mingħajr tibdil, ivarja 
jew jirrevoka d-deċiżjoni tal-Bord tad-Dixxiplina tal-Valutazzjoni tal-Università.

54. L-istudent għandu jidher quddiem il-Bord tal-Appell tal-Valutazzjoni tal-
Università fid-data indikata lilu mis-Segretarju tal-Bord tal-Appell tal-Valutazzjoni 
tal-Università.

55. L-istudenti u kwalunkwe persuna f’isimhom m’għandhomx fl-ebda stadju
tal-proċedimenti jikkomunikaw ma’ xi membru tal-Bord tal-Appell tal-Valutazzjoni 
tal-Università jew ma’ xi membri tal-familja tal-membri tal-Bord tal-Appell tal-
Valutazzjoni tal-Università.  Il-membri għandhom jinfurmaw lill-membri l-oħra tal-
Bord tal-Appell tal-Valutazzjoni tal-Università dwar kwalunkwe komunikazzjoni 
bħal din. 

56. Il-proċedmenti quddiem il-Bord tal-Appell tal-Valutazzjoni tal-Università
għandhom jiġu sospiżi meta jkun hemm proċedimenti formali oħra pendenti dwar l-
istess kwistjoni quddiem Qorti jew Tribunal kompetenti mwaqqfa b’liġi jew it-
tnejn.

VERŻJONI ELETTRONIKA



B  165

	 57.  L-istudent għandu d-drittijiet proċedurali li ġejjin: 

	 (a) li jsejjaħ xhieda;
	 (b) li jipproduċi evidenza; u
	 (ċ) li jissottometti lill-Bord tal-Appell tal-Valutazzjoni tal-Università argumenti 
bil-fomm jew bil-miktub, jew it-tnejn kif il-Bord tal-Appell tal-Valutazzjoni tal-
Università jista’ jiddetermina.

Appelli mid-deċiżjonijiet tal-Bord tal-Appell tal-Valutazzjoni tal-Università
 
	 58.  Id-deċiżjonijiet tal-Bord tal-Appell tal-Valutazzjoni tal-Università huma 
finali u ma jistax ikun hemm l-ebda appell minnhom.”

In-Numerazzjoni mill-ġdid tar-regolamenti 48 sa 65 tar-regolamenti prinċipali

	 5.  Ir-regolamenti 48 sa 65 tar-regolamenti prinċipali għandhom jiġu 
nnumerati mill-ġdid bħala r-regolamenti 59 sa 76.

L-Emenda għar-regolament 65 tar-regolamenti prinċipali

6.  Minflok ir-regolament 65 tar-regolamenti prinċipali għandu jidħol dan li 
ġej:

“65.  Xejn  f’dawn  ir-regolamenti  ma  jimpedexxi  lill-istudenti milli jiddiskutu 
l-mistoqsijiet tal-valutazzjoni, inkluż x’tip ta’ tweġibiet jistgħu jistennew, mal-lettur 
jew mal-Kap tad-Dipartiment konċernat jew mat-tnejn. Din il-konsultazzjoni m’hix 
prerekwiżit, u lanqas ma tista’ tintuża biex ikun estiż il-limitu taż-żmien previst fir-
regolament 59(1).”

